JABATAN KORPORAT

TARIKH: 04.12.2025 MASA: 6:00PTG

MUKTAMAD

MAJLIS BANDARAYA SEBERANG PERAI

TEKS UCAPAN
YANG BERBAHAGIA DATO’ HAJI BADERUL AMIN BIN

ABDUL HAMID
DATUK BANDAR SEBERANG PERAI

SEMPENA
MAJLIS PENYAMPAIAN HADIAH
ANUGERAH SEKOLAH HIJAU 2025 PERINGKAT
SEBERANG PERAI

TARIKH /| MASA | TEMPAT

10 DISEMBER 2025 (RABU)
9.00 PAGI

AUDITORIUM, MENARA BANDARAYA, MBSP
SEBERANG PERAI TENGAH

Disediakan oleh Jabatan Korporat

Terima kasih Saudara/Saudari Pengacara Majlis

. Yang Berusaha Cik Zalinah Yusof
Ketua Bahagian ESH
Aumovio Automotive Malaysia Sdn Bhd

. Yang Dihormati Ahli-Ahli Majlis
Majlis Bandaraya Seberang Perai

. Yang Berusaha Tuan Mohd Ibrahim Bin Md Nor
Setiausaha Bandaraya
Majlis Bandaraya Seberang Perai

. Yang Berusaha Encik Ahmad Zabri Bin Mohamed
Sarajudin

Pengarah Perkhidmatan Perbandaran Merangkap
Penyelaras Program

. Ketua-Ketua Jabatan dan Pengawai-Pengawai Kanan
Majlis Bandaraya Seberang Perai

. Yang Dihormati Rakan-Rakan Strategik Sekolah Hijau
. Yang Dihormati Guru-Guru dan Pelajar-Pelajar Sekolah

. Rakan-Rakan Media, Tuan-Tuan dan Puan-Puan yang saya
hormati sekalian

Bismillahir Rahmanir Rahim
Assalamu’alaikum Warahmatullahhi Wabarakatuh,

Selamat Pagi, Salam Sejahtera, Salam Penang2030 dan Salam Malaysia
MADANI,

Alhamdulillah, marilah kita bersama memanjatkan kesyukuran ke
hadrat Allah S.W.T. kerana dengan izin-Nya, kita dapat berhimpun
pada pagi yang penuh makna ini bagi Majlis Penyampaian Hadiah
Anugerah Sekolah Hijau 2025 Peringkat Seberang Perai.
Hari ini bukan sekadar hari penyampaian hadiah, tetapi hari kita

meraikan komitmen dan masa depan alam sekitar negara.

Setinggi-tinggi penghargaan saya ucapkan kepada pihak Aumovio
Automotive Malaysia Sdn. Bhd. atas kesudian menaja hadiah bagi
program ini. Terima kasih juga kepada pihak sekolah, para guru
pembimbing, para pelajar, panel penilai serta semua yang telah
menyumbang tenaga dan idea dalam memastikan program ini berjaya

dilaksanakan.

Anugerah Sekolah Hijau bukan sekadar sebuah pertandingan. la

adalah gerakan pendidikan alam sekitar yang telah kita jalankan sejak

2010. Dari 30 sekolah pada tahun pertama, penyertaannya meningkat
kepada lebih 150 sekolah pada kemuncaknya; suatu perkembangan
yang menjadikan Seberang Perai sebagai antara PBT paling aktif

mempromosikan pendidikan kelestarian di Malaysia.

Penilaian program ini merangkumi aspek Kecekapan Sumber Asli,
Inovasi & Kreativiti, Kebersihan & Penghijauan, Penglibatan Komuniti /
Digital, serta Pembentangan. Kriteria ini adalah asas pembentukan
budaya sekolah mampan, yang membentuk karakter dan minda

pelajar sebagai warga bertanggungjawab.

Saya amat berbangga melihat komitmen tinggi sekolah-sekolah di
Seberang Perai. Lebih membanggakan, bermula tahun 2024, setiap
sekolah diwajibkan menubuhkan Kelab Sekolah Hijau atau Kelab

Alam Sekitar sebagai syarat penyertaan.

. Penubuhan kelab ini memastikan amalan hijau bukan sekadar projek
bermusim, tetapi budaya yang hidup sepanjang tahun — dikendalikan
oleh pelajar, dipimpin oleh guru, dan memberi manfaat kepada

komuniti. Justeru, MBSP memperkenalkan Anugerah Kelab Sekolah

Hijau Yang Cemerlang sebagai pengiktirafan kepada kelab yang

benar-benar aktif dan berkesan.

. Sekali lagi, saya merakamkan penghargaan kepada pihak Aumovio
Automotive Malaysia Sdn. Bhd. atas tajaan bernilai RM28,500.00 yang

merangkumi hadiah kategori:

a) Johan, Naib Johan & Ketiga;

b) Anugerah Emas, Perak & Gangsa;

c) Anugerah Kelab Sekolah Hijau Yang Cemerlang;

d) Anugerah Khas Sisa Sifar, Inovasi & Kreativiti, Penglibatan

Komuniti/Digital, serta Kebersihan & Penghijauan.

Sebagai Datuk Bandar, saya menaruh harapan agar sekolah terus
memperkukuhkan pendekatan holistik dalam pendidikan alam sekitar.
Semoga guru menjadi pembimbing yang menginspirasi, dan pelajar
menjadi generasi pemimpin hijau yang memacu perubahan menuju

sebuah bandar rendah karbon dan pintar.

Saya ingin mengajak semua untuk menjadikan amalan hijau sebagai
budaya hidup; bukan sekadar projek tahunan. Setiap botol yang
dikitar, setiap pokok yang ditanam, setiap inovasi yang dihasilkan,
adalah langkah menuju masa depan Seberang Perai yang lebih

berdaya huni.

Mudah-mudahan Program Anugerah Sekolah Hijau ini terus menjadi

pemangkin kesedaran dan ilmu dalam kalangan pelajar.

Tahniah kepada semua pemenang, dan syabas kepada semua

sekolah yang menyertai. Anda semua adalah harapan masa depan

hijau Seberang Perai.

Sekian, terima kasih.

Wabillahi Taufik Wal Hidayah, Wassalamualaikum Warahmatullahi

Wabarakatuh.

